
La banda civica

Gurizza ja wvut la prima banda
zivica za nel 1784 in occasion che
si veva format chenti un cuarp di
milizia urbana. Da che epoca la
banda ja continuat a sussisti fin
al 1848 simpri unida al cuarp civic.
Sciolt chist cuarp nel 1848, la ban-
da lava fa part della uardia nazio-
nal, culla qual cessa nel 1851. —
L'attual Consei Comunal, al qual i
dovin tantis biellis e bunis inova-
zions e riformis, attivava nel 1854
|'attual banda. Cumo la banda no
dipend plui da un cuarp armat, ma
direttamenti dal Comun e le unida
alla scuela di musica, in mud che
il mestri della sezion dei istrumenz
li flat ja l'oblig d'istrui ancia la
banda, e che i soi alliefs passin a
man a man a fa part.

Nei timps passaz la scuela di
musica no veva che dos sezions,
per chiant e istrumenz di arc; —
cumo, come vin dit, le aggiunta una
tiarza sezion per chei di flat, nell’
erezi la qual sezion si veva il scopo
principal di proviodi a dug chei
istrumenz che son necessaris per
lis orchestris di glesia e di teatro,
e il secondari, di forma e mantigni
una banda zivica.

| esames pubblics che si son ti-
gnuz ogni an, us jan dat la prova
che i sacrifizis che pa puartat e
che puarta il Comun per chist og-
gett, jan fruttat abbastanza ben, e
che la banda merita di jessi sosti-
gnuda.

Ma ce che fas il Comun le an-
chiamo poc e da di plui no pol,
causa che no ja avando introiz nan-

cia per chiossis di assai major
interess.

Il Comun ja assegnat fl. 200 all’
an — ma ce sares chist il luc di

vigni a conz, us provaressin, che
no bastin nanchia par proviodi e
ripara istrumenz — dula son lis al-
tris spesis per musica, uniformis
etc., calcoland che la banda conta
40 individuos, e che oltre chist
si ja simpri 12 o 15 allievs che de-
vin ve anchia chei istrument. Ma
anchia ce bastaressin, no resta po
nanchia un zentesim, no disin par
paja, ma almanco per incoraggia
cun qualchi premi annuo i bandists.

Savin dunchia, che si stan com-
piland dei statuz per organizza la
banda e che si ja di fa un'apello ai
zittadins, onde concorri a forma un
fond per sostigni la banda cun dut
il decoro pussibil. Uarin spera che

dug i bogns zittadins rispundaran
a chist appello cul firma ognidun
ze che sta nellis so fuorzis. Chel
dei ognidun ze che al pol, un o
doi flurins al mes, un o doi flurins
all'an, — dut le bon e dut juda,
ma che dein dug chei che podin
da! — Intant ce dongia i fi. 200
della Comun si podares metti as-
sieme 5 o 600 fl. — ecco che si
vares un fond suffizient per com-
pensa almanco in part | bandists e
per podé dopo cun diritt pretindi,
che la banda suni in pubblic alman-
co una o dos voltis al mes.

Son tros, lu savin benon, che
son contrariis alla banda. Tra chi-
sts son di chei, che realmenti jan
sens e gust per la musica e son
di altris che non di jan piz. | prins
uaressin che la banda sei perfetta
e no san compati chei difiez che
son e saran simpri propris di una
banda zivica. | prins no ulin capi
che la banda fas anciamod trop,
riflettind che ja soltant dos le-
iions di zirca un'ora e mieza l'una
la settimana, mentri che lis bandis
militars studiin cing oris al di. No
ulin capi — che allis bandis militars
no si suna un piez di musica ce
no quand che va benon, a cost di
studialu e replicalu zent voltis, e
che ca, ce no si ul ripeti simpri
chei piez istess, bisugna suna tropis
voltis della roba dopo una sola pro-
va. — No ulin capi, che i bandists
son alfin dug plui o manco dilet-
tanz, e che ca di lor no val il muss
sein! . . . Cui seconz, zioé cun chei
che no jan ne sens, ne gust per la
musica, le inutil di resona, — sa-
res timp e flat piardut! Si ripuartin
soltant e per chists e per chei al-
tris all'esame di chist an, e ogni
intelligent spassionat e imparzial
dovara convigni, che la banda ja
sunat ben e ja dat prova evident
di ve fat progres. — E sunera sim-
pri mior, parcé che i zovins ban.
dists, che no sunin che doi o tre
agn, si perfezioneran simpri plui,
parcé che la banda si rinfuarzera
cun altris allieft che vegnin su di
an in an, e parcé che, ce i zittadins
daran | miez, si vara miors istru-
menz, che ul di trop, e cun qualchi
pizzul compens si animera i ban-
dists, che no appartegnin alla scue-
la, a frequenta cun diligenza lis
provis e a suna plui di spess.

Duncia a voaltris! Ce uareso che
chista istituzion, che in zent oc-
casions us le di decoro e di plase,
si mantegni e si vadi simpri plui
mejorand, concorret a sostinila!

